
PENGESAHAN KEASLIAN LAPORAN 

Dengan ini saya Nor Zalina Binti Bakar mengaku bahawa laporan Latihan 

lndustri bagi kursus PGN 4799 adalah hasil usaha saya sendiri. Segala 

bentuk penulisan yang terkandung dalam laporan ini adalah merupakan 

pandangan dan pendapat saya yang berasaskan kepada pengaplikasian teori 

dan pengalaman yang dipelajari semasa menjalani Latihan lndustri semata

mata. Fakulti Pengurusan dan Ekonomi (FPE), KUSTEM tidak terikat dengan 

isi kandungan laporan tersebut. 

Tandatangan, 

�I 
Nama: Nor Zalina Binti Bakar 

Tarikh: 7 Oktober 2004 

Encik Ma 

Penyelia KUSTEM 

/ 

b/p Pengerusi Latihan lndustri 

Fakulti Pengurusan dan Ekonomi 

KUSTEM 



PENGHARGAAN 

Syukur Ke hadrat llahi diatas limpah kurniaNYA, pelatih berjaya 

menamatkan Latihan lndustri selama 3 bulan bermula pada 22 haribulan 

Mac 2004 sehingga 12 haribulan Jun 2004 di Penang Port Sdn. Bhd. serta 

menyiapkan laporan akhir ini. Ribuan terima kasih diucapkan kepada Encik 

Madzli Harun selaku Penyelia lndustri KUSTEM yang banyak memberi 

bantuan dan tunjuk ajar dalam penulisan laporan latihan industri. Pelatih 

ingin mengambil kesempatan ini merakamkan ribuan terima kasih kepada 

pihak Penang Port Sdn. Bhd. diatas kesudian menerima dan memberi 

peluang kepada pelatih untuk menjalani latihan praktikal dimana banyak 

pendedahan yang diberikan kepada pelatih mengenai operasi pelabuhan. 

Pelatih juga merakamkan ribuan terima kasih kepada Kapten Ruslan selaku 

Peyelia industri PPSB dan kakitangan yang terlibat kerana sudi berkorban 

masa untuk memberi tunjuk ajar dan berkongsi maklumat berkaitan dengan 

operasi Pelabuhan Pulau Pinang. Tidak lupa, penghargaan ini ditujukan 

kepada kedua ibubapa yang sentiasa memberi semangat dan sokongan 

serta membantu pelatih dari segi kewangan sepanjang tempoh menjalani 

latihan industri. 

RINGKASAN EKSEKUTIF 

Penang Port Sdn.Bhd. atau PPSB merupakan sebuah entiti korporat 
yang diwujudkan di bawah polisi penswastaan. PPSB diperbadankan pada 7 
Disember 1993 dan dilesenkan untuk mengendali, mengurus dan 
menyelenggara perkhidmatan-perkhidmatan pelabuhan serta feri. lni 
termasuklah melaksanakan projek-projek pembangunan. Perniagaan yang 
dijalankan oleh PPSB adalah jenis operasi pelabuhan. Lokasi Pelabuhan Pulau 
Pinang yang strategik menjadi daya tarikan bagi perdagangan antarabangsa 
dalam Segitiga Pertumbuhan Indonesia-Malaysia-Thailand (IMT-GT). lnstalasi
instalasi Pelabuhan Pulau Pinang terletak di pulau dan juga tanah besar 
mempunyai keupayaaan untuk mengendali 25 juta tan kargo setahun. lnstalasi 
di pulau adalah Jeti Swettenham dan terminal feri Pangkalan Raja Tun Uda 
manakala instalasi di tanah besar pula adalah Pangkalan Kontena Butterworth, 
Pangkalan Kontena Butterworth Utara, Jeti Minyak Sayur, Dermaga Butterworth, 
Pangkalan Kargo Pukal Prai dan terminal feri Pangkalan Sultan Abdul Halim. 
Oleh itu, Penang Port Sdn. Bhd. perlu mempunyai sistemnya yang tersendiri 
didalam mengatur perjalanan sesuatu operasi pelabuhan agar segala kerja 
dapat dilakukan dengan sistematik. Pemilihan sistem kerja yang baik memberi 
kelebihan kepada syarikat tersebut untuk bersaing didalam industri yang sama 
ataupun diperingkat antarabangsa. Tidak mustahil suatu hari nanti Pelabuhan 
Pulau menjadi sebuah pelabuhan yang paling terurus di Malaysia dan negara
negara jiran melalui sumber manusia terlatih dan teknologi terkini menjelang 
tahun 2010 dan seterusnya. Sesuatu organisasi sama ada kecil atau besar 
tidak lari daripada menghadapi masalah. Setiap masalah ini dapat diatasi 
sekiranya menggunakan pendekatan yang bersesuaian dengan masalah yang 
dihadapi. Semasa menjalani latihan industri di Penang Port Sdn.Bhd, pelatih 
telah mengenalpasti beberapa masalah yang dihadapi oleh syarikat melalui 
pemerhatian berkaitan dengan penggunaan sistem sedia ada yang di guna 
pakai oleh syarikat. Beberapa cadangan penyelesaian dicadangkan oleh pelatih 
bagi menyelesaikan masalah yang dihadapi oleh organisasi bagi meningkatkan 
lagi prestasi organisasi dan pengurusan dapat berjalan dengan lebih lancar dan 
bersistematik. Segala kelemahan yang wujud didalam syarikat dapat diperbaiki 
bagi menjadi Pelabuhan Pulau Pinang destinasi persinggahan utama bagi 
feeder vessel. 

